
CHANGING PATTERN OF CLIMATE AND
LIVELIHOOD IN ASSAM 
– KEY FINDINGS

“অসমত জলবায়ু আৰু জীৱিকাৰ পৰিৱৰ্ত নৰ“অসমত জলবায়ু আৰু জীৱিকাৰ পৰিৱৰ্ত নৰ
ধৰণ”ধৰণ”

সমীক্ষাৰ তথ্যসমীক্ষাৰ তথ্য





জলবায়ু পৰিৱৰ্ত ন এক সাৰ্বজনীন পৰিঘটনা আৰু সমগ্ৰ পৃথিৱীতেই মানুহে জীৱিকা, খাদ্য সুৰক্ষা আৰু স্বাস্থ্যৰ ওপৰত

ইয়াৰ প্ৰভাৱ অনুভৱ কৰিবলৈ লৈছে৷ উত্তৰ-পূৱ ভাৰত জৈৱবৈচিত্ৰ্যৰ এক অভিকেন্দ্ৰ হোৱা হেতু কে ইয়াত জলবায়ু
পৰিৱৰ্ত নে অন্যধৰণে ক্ৰিয়া কৰে, যাৰ ফল উদ্ভিদকু ল, প্ৰাণীকু ল, মানুহকে আদি কৰি সকলোৰে ওপৰত পৰে৷
 
অসম এখন কৃ ষি প্ৰধান ৰাজ্য। ইয়াৰ গাঁও অঞ্চলত বাস কৰা লোকৰ জীৱিকা ঘাইকৈ মাটি, পানী আৰু বনাঞ্চলৰ দৰে
জলবায়ুৰ প্ৰতি সংবেদনশীল প্ৰাকৃ তিক সম্পদৰ ওপৰতে নিৰ্ভ ৰশীল৷ দেখা যায় যে বতৰৰ চৰম সালসলনিয়ে শস্যৰ বৃদ্ধি
কমাই আনিছে। লগতে জলসিঞ্চন, মাটিৰ গুণাগুণ আৰু পৰিৱেশতন্ত্ৰ এই সকলোবোৰৰ ওপৰত প্ৰভাৱ পেলাইছে।
জলবায়ুৰ পৰিৱৰ্ত নৰ ধৰণে কৃ ষি আৰু খাদ্য সুৰক্ষাৰ ওপৰত গভীৰ প্ৰভাৱ পেলায় যাৰ ফলত উৎপাদন আৰু ক্ৰমহ্ৰাসমান
খাদ্যৰ ভঁ ৰালৰ দৰে প্ৰত্যাহ্বানবোৰৰ সৃষ্টি হয়৷
 গ্ৰাম্য আৰু চহৰাঞ্চলৰ দৰিদ্ৰ লোকসকল জলবায়ু পৰিৱৰ্ত নৰ দ্বাৰা বেলেগ
বেলেগ ধৰণে প্ৰভাৱিত হয়৷ জলবায়ু পৰিৱৰ্ত নে মহিলাসকলৰ ওপৰত
প্ৰথমেই প্ৰভাৱ পেলায়। কাৰণ পৰিৱেশ আৰু ইয়াৰ সম্পদৰ ওপৰত
তেওঁ লোক নিৰ্ভ ৰশীল আৰু ঘনিষ্ঠভাৱে সম্পৰ্কি ত। নিজৰ ঘৰ আৰু
সমাজত প্ৰাকৃ তিক সম্পদ ব্যৱস্থাপনাৰ ক্ষেত্ৰত এক মুখ্য ভূ মিকা পালন
কৰাৰ বাবেই মহিলাসকল এই পৰিৱৰ্ত নৰ সহজে বলি হয়।

বৰ্ত মান গাঁও অঞ্চলত অ-কৃ ষিগত কাম-কাজেই মুখ্য জীৱিকা হৈ পৰিছে
আৰু বৰ্ধিত হাৰত যুৱ প্ৰজন্ম কৃ ষিকাৰ্যৰপৰা আঁতৰি যাব ধৰিছে৷ তদুপৰি
কাঠামোগত বাধাৰ বাবে মহিলা আৰু যুৱ প্ৰজন্মৰ মাটিৰ দৰে প্ৰাকৃ তিক
সম্পদ তথা অৰ্থনৈতিক সম্পদ ব্যৱহাৰ কৰিব পৰা ক্ষমতা আৰু তাৰ
ওপৰত নিয়ন্ত্ৰণ নাই৷

জনসাধাৰণৰ মাজত জলবায়ু পৰিৱৰ্তন
সম্পৰ্কে  থকা ধাৰণাৰ মূল্যাংকণ কৰা৷

      
       

      

      সমীক্ষাৰ উদ্দেশ্য:

 কৃ ষিকাৰ্য আৰু জলবায়ু পৰিৱৰ্তনৰ
লগত থকা পাৰস্পৰিক সম্পৰ্ক ৰ প্ৰতি
বিশেষ লক্ষ্য ৰাখি, যোৱা ১০ বছৰত
হোৱা গ্ৰামীণ জীৱিকাৰ পৰিৱৰ্তনৰ
ধৰণ পৰ্যৱেক্ষণ কৰা৷



সমীক্ষাৰ পৰিধি: ই সমীক্ষা কৰা হৈছিল অসমৰ ৭ খন জিলা -- দৰং, ধেমাজি, গোৱালপাৰা,
গোলাঘাট, কামৰূপ (গ্ৰাম্য), শোণিতপুৰ আৰু ওদালগুৰিৰ ১১৯১ গৰাকী
কৃ ষকক লৈ৷ ইয়াৰে ৬৭০ গৰাকী মহিলা কৃ ষক আৰু ৫২১ গৰাকী পুৰুষ কৃ ষক৷
সমীক্ষাটো কৰিছিল নেনৰ কমিউনিটি মবিলাইজাৰ আৰু ইয়ুথ কালেক্টিভৰ
সদস্যসকলে৷ সমীক্ষা কৰা হৈছিল ২০২২ চনৰ আগষ্ট আৰু চেপ্তেম্বৰ মাহৰ
মাজৰ সময়চোৱাত৷

এ

লগতে, প্ৰাপ্ত তথ্যৰপৰা আৰু এটা কথা ওলাইছে হৈছে যে থলুৱাভাৱে
উৎপাদিত শস্যৰ বহুতো প্ৰজাতি বীজৰ অভাৱৰ ফলত অথবা মাটিৰ গুণৰ
পৰিৱৰ্ত নৰ ফলত লোপ পাইছে৷ কৃ ষকসকলে জনায় যে, যোৱা ১০ টা বছৰত
ধানৰ ৬০ টা প্ৰজাতিৰ খেতি আৰু কৰা নহয়। কাৰণ এইবোৰৰপৰা কম বা
শূন্য উৎপাদন হয়৷ কেইগৰাকীমান কৃ ষকে লগতে জনায় যে স্থানীয় বীজসমূহ
পৰিৱৰ্তি ত জলবায়ুৰ পৰিস্থিতিৰ লগত খাপ নোখোৱা হৈছে যাৰ ফলত
উৎপাদনশীলতা হ্ৰাস পাইছে৷ ৰাসায়নিক সাৰ আৰু কীটনাশকৰ প্ৰয়োগেও
বীজৰ উপযোগিতাৰ ওপৰত হানিকাৰক প্ৰভাৱ পেলায়, যাৰ ফলত বীজ
অকালতে নষ্ট হয়। তদুপৰি, বানপানী, খৰাং আদিৰ দৰে প্ৰাকৃ তিক দুৰ্যোগ
অথবা বতৰৰ চৰম সালসলনিয়েও শস্যবোৰ পৈণত নৌহওঁ তেই নষ্ট কৰে।

শস্য উৎপাদনত বীজে এক গুৰুত্বপূৰ্ণ ভূ মিকা লয় আৰু ভাল কৃ ষি উৎকৃ ষ্ট বীজৰ
ওপৰতেই নিৰ্ভ ৰ কৰে৷ বীজ সংৰক্ষণে আনুবংশিক বৈচিত্ৰ্য আৰু সমাজ এখনৰ
মানুহৰ পৰম্পৰাগত জ্ঞানৰ ৰক্ষণাবেক্ষণ কৰে৷ ই খাদ্য, পৰিপুষ্টি আৰু
পৰিৱেশতন্ত্ৰৰ সুৰক্ষা নিশ্চিত কৰে যিয়ে সামাজিক সংহতি শক্তিশালী কৰে৷ খাদ্য
তথা স্থানীয় খাদ্য প্ৰণালীৰ ক্ষেত্ৰত মহিলাই এক মুখ্য ভূ মিকা গ্ৰহণ কৰে৷ কৃ ষি-
পৰিৱেশতান্ত্ৰিক পৰম্পৰাগত বিদ্যা আগবঢ়াই নিয়াত তেওঁ লোকক সদায় জ্ঞানৰ
বাহক হিচাবে ধৰা হয়।

মূল তথ্য :
বীজ :

৫৪% কৃ ষকে জনায় যে তেওঁ লোকে
বেছিভাগ থলুৱা ধানৰ বীজেই খেতিৰ
বাবে সংৰক্ষণ কৰে৷ বৰ্ত মান
গাঁওবোৰত শিপাই পৰা বজাৰৰ হেঁ চাৰ
লগে লগে কৃ ষি পদ্ধতিত
আনুবংশিকভাৱে পৰিৱৰ্তি ত বীজৰ
এক মন্থৰ অথচ দৃঢ় অনুপ্ৰৱেশ
ঘটিছে৷ কৃ ষকসকলে বীজৰ বাবে
প্ৰধানতঃ শাক-পাচলিজাতীয় শস্যৰ
বীজৰ বাবে দ্ৰুত গতিত বজাৰৰ
ওপৰত নিৰ্ভ ৰশীল হ’বলৈ ধৰিছে৷

জলবায়ুৰ পৰিৱৰ্ত নে প্ৰধান শস্য যেনে ধান,
তৈলবীজ, মাহজাতীয় শস্য ইত্যাদিৰ ওপৰত
লক্ষ্যণীয়ভাৱে প্ৰভাৱ বিস্তাৰৰ দ্বাৰা কৃ ষকসকলৰ
জীৱিকালৈ ভাবুকি আনিছে৷ ইয়াৰ কাৰণ হৈছে
বৰ্ধিত হাৰৰ খৰাং অৱস্থা, উচ্চ তাপমান আৰু কমি
অহা বৰষুণ৷ বানপানী, শিলাবৃষ্টি আৰু খৰাং
অৱস্থাৰ দৰে প্ৰাকৃ তিক দুৰ্যোগৰ প্ৰতিকূ ল প্ৰভাৱ
বৰ্ত মান সময়ত অধিক সঘনাই হোৱা বুলি বিবেচিত
হৈছে৷ 

এই কথাই ইয়াকে সূচায় যে, পানী কেৱল কৃ ষিৰ বাবেই এক গুৰুত্বপূৰ্ণ উপাদান
নহয়, বৰং ই ঘৰ এখন পৰিচালনাৰ ক্ষেত্ৰত খোৱা-বোৱা, ৰন্ধা-বঢ়া, ধোৱা-পখলা,
অনাময় ইত্যাদিৰ বাবেও সমানেই প্ৰয়োজনীয়৷ বিশুদ্ধ পানীৰ উপলব্ধতা আৰু
সুগমতা যদি সীমিত হৈ পৰে, ই মহিলা আৰু ছোৱালীবোৰক প্ৰতিকূ লভাৱে
প্ৰভাৱিত কৰিব পাৰে; কাৰণ পানী সংগ্ৰহকে আদি কৰি ঘৰখনৰ দায়িত্বৰ বোজা
পৰম্পৰাগতভাৱে তেওঁ লোকৰ ওপৰতেই থাকে৷

যদিও ৯৫% কৃ ষকে এতিয়াও বৰষুণৰ ওপৰত নিৰ্ভ ৰ কৰিয়েই খেতি কৰে,
তেওঁ লোকৰ ধাৰণা যে যোৱা দশকটোত, শিলাবৃষ্টি আৰু অতিপাত গৰমৰ দৰে
প্ৰাকৃ তিক দুৰ্যোগে শস্যৰ উৎপাদন আৰু ফচলৰ ওপৰত নেতিবাচক প্ৰভাৱ
পেলাইছে৷ এনে ধৰণৰ জলবায়ু প্ৰৰোচিত দুৰ্যোগৰ কাৰণে তেওঁ লোকৰ কৃ ষিৰ
উৎপাদন, বিশেষকৈ প্ৰধান শস্যৰ উৎপাদন হ্ৰাস পাইছে৷ গড় বৰষুণ পূৰ্বৰ
বছৰবোৰৰ তুলনাত হ্ৰাস পাইছে; কিন্তু ঋতুগত আৰু আকস্মিক প্ৰৱল বৃষ্টিপাতৰ
ঘটনা পূৰ্বৰ বছৰবোৰৰ তুলনাত আজিকালি অধিক সঘনাই হ’বলৈ ধৰিছে, আৰু
বানপানীৰ সৃষ্টি কৰিছে৷

মূল তথ্য : পানী :

একে সময়তে, ৬৩.৬% কৃ ষকে
অনুভৱ কৰিছে যে তেওঁ লোকৰ
অঞ্চলবোৰত বিশুদ্ধ পানী
পোৱাৰ ক্ষেত্ৰতো পৰিৱৰ্ত ন
আহিছে৷ বিশুদ্ধ পানীৰ
অৱক্ষয়ৰ বাবে দৰ্শোৱা
কাৰণসমূহ হ’ল -- উদ্যোগ আৰু
কাৰখানাৰ দ্ৰুত বৃদ্ধি, বনাঞ্চল
ধ্বংসৰ ফলত বৃষ্টিপাত হ্ৰাস
পোৱা, নদীৰ সোঁতৰ পৰিৱৰ্ত ন,
বালি আৰু শিলৰ অবৈধ খনন,
জলাধাৰৰ প্ৰদূষণ ইত্যাদি৷

প্ৰকৃ তিৰপৰা
আমি জীয়াই
আছোঁ , কিন্তু
আমি প্ৰকৃ তিক
ধ্বংস কৰি

আহিছোঁ । আহি
থকা নৱ-

প্ৰজন্মৰ কাৰণে
ভয়ংকৰ দিন হ’ব

কিজানি৷
 





-মঞ্জু  দাস, মিৰ্জা
 





মূল তথ্য :

মই খেতি কৰিছিলোঁ কিন্তু চপাবলৈ নাপাওঁ । হাতী-বান্দৰে খাই নষ্ট কৰি
পেলায়। সেইকাৰণে নকৰা হ’লোঁ।








-জ্যোতি ৰেখা শইকীয়া, গোলাঘাট



অপ্ৰত্যাশিত  ঋতুগত তাপমান, খৰাং, ৰ’দৰ প্ৰখৰতা আৰু আকস্মিক বৃষ্টিপাতে
শস্য আৰু উদ্ভিদৰ বাৰ্ষিক চক্ৰৰ পৰিৱৰ্ত ন ঘটাই উৎপাদন হ্ৰাস কৰিছে৷ ৯২%
কৃ ষকে অনুভৱ কৰে যে শস্যৰ গড় উৎপাদনশীলতাত এক বৃহৎ পৰিৱৰ্ত ন
আহিছে৷ বতৰৰ পৰিস্থিতিয়ে কৃ ষকসকলক কৃ ষিৰ সময় অনুসৰি শস্যবিলাকৰ
খেতি কৰাত অসুবিধা দিছে৷ তদুপৰি আৰ্থিক অভাৱে তেওঁ লোকক আটাইতকৈ
উপযুক্ত সময়ত খেতি কৰাত বাধা প্ৰদান কৰিছে৷ এই প্ৰত্যাহ্বানসমূহে
কৃ ষকসকলক নিৰাশ কৰি তু লিছে, কাৰণ তেওঁ লোকে নিজৰ জীৱিকা অব্যাহত
ৰাখিবলৈ ভাল ফচল উৎপাদনৰ ওপৰত নিৰ্ভ ৰ কৰে৷ একে সময়তে জলবায়ু
পৰিৱৰ্ত নৰ দ্বাৰা প্ৰৰোচিত ৰোগ আৰু কীট-পতংগই ফচলৰ ওপৰত
নেতিবাচকভাৱে প্ৰভাৱ পেলাইছে আৰু ই কৃ ষিৰ উৎপাদন কমি অহাত অৰিহণা
যোগাইছে৷ কৃ ষকসকলে ‘চোৱাৰ্মিং কেটাৰপিলাৰ’ আৰু ‘মথ’ৰ দৰে নতুন
প্ৰজাতিৰ কীট-পতংগৰ সন্মুখীন হৈছে যিবোৰ অতি বেছি ক্ষতিকাৰক আৰু
ইয়াৰ বাবে তেওঁ লোকে ব্যৱহাৰ কৰা কীটনাশকে শস্যৰ গুণগত মান হ্ৰাস
কৰিছে৷
 

শস্যৰ উৎপাদনশীলতা :



মূল তথ্য :
ইয়াৰ উপৰিও সমীক্ষাটোত দেখা গৈছে যে, যোৱা ১০ বছৰত জীৱিকা নিৰ্বাহৰ
কাৰণে কৰা খেতিৰপৰা ব্যৱসায়িক কৃ ষিলৈ এক ৰূপান্তৰ ঘটিছে৷ ৫১% কৃ ষক
উপাৰ্জনৰ বাবে খেতি আৰু কৃ ষি সম্বন্ধীয় অন্যান্য কাম-কাজত জড়িত হৈ আছে
যদিও তেওঁ লোকে কৰা বিনিয়োগৰ তুলনাত আয় কম হয়৷ কৃ ষকসকলে এতিয়া
বজাৰৰ চাহিদা পূৰণ কৰিবলৈ খেতিৰ অধিক ফচল পাবৰ কাৰণে ৰাসায়নিক
সাৰৰ ওপৰতেই বেছিকৈ নিৰ্ভ ৰ কৰে৷ তদুপৰি তেওঁ লোকে জনায় যে ৰাসায়নিক
সাৰৰ বৰ্ধিত প্ৰয়োগে ফচল বৃদ্ধি কৰিব পাৰে, কিন্তু শস্যৰ গুণগতমান প্ৰচুৰ
পৰিমাণে নিম্নগামী হ’বলৈ ধৰিছে আৰু ই মানুহৰ স্বাস্থ্য আৰু কল্যাণত কু -প্ৰভাৱ
পেলাইছে৷
 

বতৰৰ কাৰণে
খেতি ভাল
নহয়। পৰিশ্ৰম
বেছি হয়, কিন্তু
উৎপাদন
কমকৈ হয়।’










- ৰীণা ডেকা,
ওদালগুৰি

মহিলাসকলে তেওঁ লোকৰ ঘৰ আৰু বাহিৰৰ গোটেইখিনি
দায়িত্ব সামৰি মূৰত তিনিগুণ বেছি বোজা বহন কৰে।
ক’ভিড-১৯ মহামাৰীৰ সময়চোৱাত হোৱা খাদ্য আৰু স্বাস্থ্য
সংকটৰ উদাহৰণ দি মহিলা কৃ ষকসকলে সাক্ষাৎকাৰৰ
সময়ত জনায় যে খেতিপথাৰত কাম কৰাৰ উপৰিও যেতিয়া
ঘৰখনত খাদ্য সুৰক্ষাৰ কথা চিন্তা কৰিব লগা হয় অথবা
পৰিয়ালৰ সদস্যসকলৰ শাৰিৰীক সুস্থতাৰ যত্ন ল’ব লগা হয়
তেতিয়া তেওঁ লোকৰ কাম বহুত বাঢ়ি যায়।



মাটিৰ গুণাগুণৰ এক লক্ষ্যণীয় পৰিৱৰ্ত ন ঘটিছে৷ জলবায়ুৰ পৰিৱৰ্ত নে মাটিত
থকা জৈৱিক পদাৰ্থৰ পৰিমাণ হ্ৰাস আৰু মাটিৰ গঠনৰ অনিষ্ট সাধনৰ দ্বাৰা
মাটিৰ গুণাগুণৰ ক্ষেত্ৰত প্ৰতিকূ ল প্ৰভাৱ পেলাইছে৷ অধিক সংখ্যক কৃ ষকে
জনোৱা মতে পূৰ্বৰ আলতীয়া মাটি বৰ্ত মান বালিচঁ হীয়ালৈ পৰিৱৰ্তি ত হৈছে৷ এই
পৰিৱৰ্ত নে মাটিৰ গুণাগুণলৈ উল্লেখযোগ্য প্ৰভাৱ আনে, কাৰণ বালিচঁ হীয়া
মাটিৰ পানী আৰু পুষ্টি ধৰি ৰখাৰ ক্ষমতা কম থাকে, যিয়ে বৃদ্ধি আৰু
উৎপাদনশীলতাৰ অৱনতি ঘটায়৷ এই সালসলনিয়ে কৃ ষি আৰু কৃ ষি প্ৰযুক্তিৰ
ওপৰত মন কৰিবলগীয়া প্ৰভাৱ পেলাইছে, কিয়নো, সৰ্বোত্তম ফচল লাভ
কৰিবৰ বাবে বেলেগ বেলেগ প্ৰকাৰৰ মাটিৰ ক্ষেত্ৰত বেলেগ বেলেগ কৃ ষি
পদ্ধতিৰ প্ৰয়োজন হয়৷ এনে এক পদ্ধতি হৈছে ৰাসায়নিক সাৰৰ প্ৰয়োগ,
যিবোৰে মাটিৰ পানী আৰু পুষ্টি একেলগে ধৰি ৰখাৰ ক্ষমতা হ্ৰাস কৰিছে৷

কৃ ষকসকলে জনোৱা আন এটা গুৰুত্বপূৰ্ণ কথা হ’ল, গৰুৰে হাল বাই মাটি
চহোৱা পৰম্পৰাগত প্ৰযুক্তিৰ ঠাই এতিয়া ট্ৰেক্টৰে লৈছে৷ কৃ ষিৰ যান্ত্ৰিকীকৰণে
মাটিৰ উৰ্বৰতা হ্ৰাস আৰু উৎপাদনশীলতাৰ অৱনতি ঘটাই মাটিৰ গুণাগুণৰ
ওপৰত কু -প্ৰভাৱ পেলাইছে৷ ট্ৰেক্টৰৰ প্ৰয়োগে মাটিক সহজে গড়াখহনীয়া আৰু
অন্যান্য ধৰণৰ ক্ষতিৰ ফালে লৈ গৈছে ৷ অতীজত মাটি উৰ্বৰ আছিল আৰু কম
খৰছতে অধিক ফচল দিছিল৷ মাটিৰ শুষ্কতাৰ কাৰণে অৱশ্যে, আধুনিক কৃ ষিত
এতিয়া কম ফচলৰ বাবেও অধিক বিনিয়োগ কৰাৰ প্ৰয়োজন হয়। ই
কৃ ষকসকলৰ বাবে সমগ্ৰ প্ৰক্ৰিয়াটো ব্যয়বহুল কৰি তোলে৷ লগতে আমাৰ খাদ্য
আৰু পৰিৱেশতন্ত্ৰৰ বাবে অতিকে গুৰুত্বপূৰ্ণ পৰাগবাহক, পোক-পৰুৱা ইত্যাদি
জীৱবিলাকো কমি আহিছে বুলি কৃ ষকসকলে জনায়৷

এনেবোৰ প্ৰভাৱৰ বাবে, কৃ ষিৰপৰা অ-কৃ ষিগত কাম-কাজলৈ এক ৰূপান্তৰ
ঘটিছে, য’ত জীৱিকাৰ বাবে অন্যান্য চহৰলৈ কৰা প্ৰব্ৰজনো অন্তভুৰ্ক্ত  হৈ আছে।
ইয়াৰ ফলস্বৰূপে খেতিৰ মাটি পৰিত্যক্ত হৈ থকা বুলি সমীক্ষাটোত প্ৰকাশ হৈছে৷

মূল তথ্য : মাটি :

মাটিৰ উৰ্বৰতা
কমিছে। পানী
ধৰি ৰাখিব

নোৱাৰে। আৰু
পানী পথাৰত

থাকিলেও আগৰ
দৰে মাটি নগলে।










-জ্যোতি ৰেখা
শইকীয়া,
গোলাঘাট










সামৰণি :
মহিলাসকলে কৃ ষিত এক গুৰুত্বপূৰ্ণ ভূ মিকা পালন কৰে। কিন্তু তেওঁ লোকৰ
অৱদানক সদায়েই উপেক্ষা আৰু অৱমূল্যায়িত কৰা হয়৷ মহিলাসকলৰ কৃ ষি
সম্বন্ধীয় কামৰ আনুষ্ঠানিক স্বীকৃ তি নাই আৰু কৃ ষি তথা জলবায়ু পৰিৱৰ্ত ন
সংক্ৰান্তীয় নীতি আৰু সিদ্ধান্ত-গ্ৰহণত তেওঁ লোকৰ প্ৰতিনিধিত্ব খুবেই কম৷
পৰিয়ালৰ সমূহীয়া খেতিত সমানে শ্ৰমদান কৰিলেও মহিলাসকলে প্ৰায়ে
তেওঁ লোকৰ পৰিশ্ৰমৰ কোনো স্বীকৃ তি নাপায়৷ সাক্ষাৎকাৰ লোৱা ৭০%তকৈও
অধিক মহিলা কৃ ষকে জনায় যে, যদিও কৃ ষিৰ অধিকাংশ কাম যেনে গুটি সিঁচা,
ৰোৱা, শস্য চপোৱা আৰু ধান বনা মহিলাসকলেই সমাপন কৰে, তথাপি তেওঁ লোক
বিভিন্ন কৃ ষি আঁচনিৰ অধীনত ৰাজসাহায্য পাবলৈ অপাৰগ মূলতঃ তেওঁ লোকৰ
নামত মাটি নথকাৰ কাৰণেই৷
জলবায়ু পৰিৱৰ্ত ন আৰু কৃ ষিৰ পাৰস্পৰিক সম্পৰ্ক ক লিংগ-ন্যায়সংগত দৃষ্টিৰে
বিশ্লেষণ কৰি ইয়াৰ লগত খাপ খোৱাকৈ স্থানীয় পৰ্যায়ত সমাধানৰ কৌশল
উলিয়াবলৈ হ’লে খেতিয়কসকলৰ পৰম্পৰাগত জ্ঞান আৰু দৃষ্টিভংগীক গুৰুত্ব দিব
লাগিব। মহিলাসকলক জ্ঞানধাৰণকাৰীৰূপে স্বীকৃ তি দিয়াটোও সমানেই গুৰুত্বপূৰ্ণ;
ই বহনক্ষম কৃ ষি কাৰ্যক আগুৱাই নিব আৰু পৰম্পৰাগত জ্ঞান প্ৰক্ৰিয়াক সংৰক্ষণ
কৰিব৷ জ্ঞানৰ সংৰক্ষক আৰু বাহক বুলি বিবেচিত মহিলাসকলে এটা প্ৰজন্মৰপৰা
পৰৱৰ্তী প্ৰজন্মলৈ জ্ঞান বহন কৰি লৈ যোৱাৰ ক্ষেত্ৰত এক তাৎপৰ্যপূৰ্ণ ভূ মিকা
পালন কৰিব পাৰে৷
এটা কথা স্পষ্ট যে কৃ ষকসকল জলবায়ু পৰিৱৰ্ত নৰ প্ৰভাৱ বুজিছে আৰু বহনক্ষম
কৃ ষিৰ ক্ষেত্ৰত থকা দীৰ্ঘম্যাদী লাভালাভৰ বিষয়ে জ্ঞাত৷ সেয়েহে, মাটিৰ গুণাগুণ
উন্নত কৰা আৰু ৰাসায়নিক পদাৰ্থৰ ওপৰত নিৰ্ভ ৰশীলতা হ্ৰাস কৰা বহনক্ষম কৃ ষি
পদ্ধতিক গ্ৰহণ কৰাটো অত্যাৱশ্যকীয় যিয়ে এনে আশংকাবোৰ দূৰ কৰি এক
অধিক প্ৰাণৱন্ত আৰু উৎপাদনশীল কৃ ষিখণ্ড নিশ্চিত কৰিব৷ বহনক্ষম পদ্ধতিলৈ
ৰূপান্তৰকৰণ অৱশ্যে অধিক ব্যয়বহুল হ’ব পাৰে, বিশেষকৈ সীমিত সমল
থকাসকলৰ বাবে৷ প্ৰকৃ তিক নিজৰ লাভৰ বাবে শোষণ কৰাতকৈ প্ৰকৃ তিৰ লগত
সহাৱস্থানৰ প্ৰয়োজনীয়তাৰ বিষয়ে মানুহৰ মাজত সজাগতা সৃষ্টি কৰাৰ প্ৰয়োজন৷
আধুনিকীকৰণৰ লগে লগে মানুহৰ প্ৰকৃ তিৰ লগত থকা সম্পৰ্ক  বৰ্ধিত হাৰত বিচ্ছিন্ন

